ԱՄՓՈՓԱԹԵՐԹ

«ՄԱՔՍԱՅԻՆ ՄԱՐՄԻՆՆԵՐԻ ԿՈՂՄԻՑ ԱՌԱՆՑ «ԱԶԱՏ ՄԱՔՍԱՅԻՆ ԳՈՏԻ» ՄԱՔՍԱՅԻՆ ԸՆԹԱՑԱԿԱՐԳԻ ԳՈՐԾՈՂՈՒԹՅՈՒՆՆ ԱՎԱՐՏԵԼՈՒ ԱԶԱՏ ՏՆՏԵՍԱԿԱՆ ԳՈՏՈՒ ՏԱՐԱԾՔԻՑ «ԱԶԱՏ ՄԱՔՍԱՅԻՆ ԳՈՏԻ» ՄԱՔՍԱՅԻՆ ԸՆԹԱՑԱԿԱԳՈՎ ՁԵՎԱԿԵՐՊՎԱԾ ԱՊՐԱՆՔՆԵՐԻ ԵՎ (ԿԱՄ) «ԱԶԱՏ ՄԱՔՍԱՅԻՆ ԳՈՏԻ» ՄԱՔՍԱՅԻՆ ԸՆԹԱՑԱԿԱԳՈՎ ՁԵՎԱԿԵՐՊՎԱԾ ԱՊՐԱՆՔՆԵՐԻՑ ՊԱՏՐԱՍՏՎԱԾ (ՍՏԱՑՎԱԾ) ԱՊՐԱՆՔՆԵՐԻ ԱՐՏԱՀԱՆՄԱՆ ԹՈՒՅԼՏՎՈՒԹՅԱՆ ՏՐԱՄԱԴՐՄԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ»
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՊԵՏԱԿԱՆ ԿԱՌԱՎԱՐՄԱՆ ՄԱՐՄԻՆՆԵՐԻՑ ՍՏԱՑՎԱԾ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ
	N
	Առաջարկության հեղինակը,
գրության ամսաթիվը և համարը
	Առաջարկության բովանդակությունը
	Եզրակացություն
	Կատարված փոփոխությունները

	1)
	ՀՀ էկոնոմիկայի նախարարություն

18.02.2020թ.
07/1744-2020
	Առարկություններ և առաջարկություններ առկա չեն
	Ընդունվել է ի գիտություն
	

	2)
	ՀՀ ֆինանսների նախարարություն

25.02.2020թ.

01/2-4/2287-2020
	1. Առաջարկվում է նախագծով հաստատվող կարգի (այսուհետ՝ Կարգ) 4‑րդ կետում «2 աշխատանքային օրվա ընթացքում» բառերից հետո լրացնել «էլեկտրոնային եղա​նա​կով ներկայացված դիմումների դեպքում՝ էլեկտրոնային եղանակով, իսկ թղթային եղա​նակով ներկայացված դիմումների դեպքում՝ թղթային եղանակով» բառերը, քանի որ Կարգի 3-րդ կետով հնարավորություն է ստեղծված դիմումներն էլեկտրոնային և թղթային եղա​նակ​ներով ներկայացնելու համար:
2. Կարգի 5-րդ կետի 3-րդ ենթակետերով սահմանվում է, որ մաքսային մար​մինը մերժում է ապրանքների արտահանման թույլտվությունը ԱՏԳ տարածքից, եթե պահպան​ված չեն ԵԱՏՄ մաքսային օրենսգրքի 205-րդ հոդվածի 4-րդ մասի 1-ին և 2-րդ ենթակետում նշված պայմանները:

ԵԱՏՄ մաքսային օրենսգրքի 205-րդ հոդվածի 4-րդ մասի 1-ին և 2-րդ ենթակետերում, սակայն, սահմանված չեն պայմաններ, փոխարենը սահմանված են նպատակներ, որոնց համար էլ հենց անհրաժեշտ է ԱՏԳ տարածքից ապրանքների արտահանումը: Օրինակ, սահ​մանված է, որ սարքավորումները, այլ հիմնական արտադրական միջոց​ներ հանդի​սա​ցող ապրանքները, որոնք շահագործման մեջ են դրվել և օգտագործվում են ԱՏԳ ռեզի​դենտի կողմից, կամ նշված հիմնական արտադրական միջոցների մասեր համար​վող ապրանք​ներն արտահանվում են ԵԱՏՄ մաքսային տարածքի մնացած մաս՝ դրանց վերանո​րոգ​ման, տեխնիկական սպասարկման կամ այդ ապրանքները բնականոն (աշխա​տան​քա​յին) վիճակում պահելու նպատակով անհրաժեշտ այլ գործողություններ իրակա​նաց​նելու համար: Հետևաբար, քանի դեռ այդ ապրանքները չեն արտահանվել ԱՏԳ տարածքից, հնա​րավոր չէ պարզել՝ արդյոք պահպանված է դրանց համար սահմանված պայմանը կամ նպա​տակը, ինչն էլ, իր հերթին, կարող է այս մասով բոլոր դիմումների մերժման հիմք հանդիսա​նալ:

Հաշվի առնելով վերոգրյալը՝ առաջարկվում է նախագծում այս մասով սահմանել, որ մաքսային մար​մինը մերժում է ապրանքների արտահանման թույլտվությունը ԱՏԳ տարած​քից ոչ թե ԵԱՏՄ մաքսային օրենսգրքի 205-րդ հոդվածի 4-րդ մասի 1-ին և 2-րդ ենթակ​ե​տում նշված պայմանները պահպան​ված չլինելու հիմքով, այլ այդ ենթակետերով սահման​ված նպատակներով օգտագործելու համար փաստեր չներկայացնելու հիմքով (օրինակ՝ տեխ​նիկական սպասարկման պայմանագրեր կամ որպես նմուշներ ցուցադրելու համար ցուցա​​​​հանդեսներին մասնակցությունը հավաստող փաստաթղթեր և այլն):

Այդ կապակցությամբ Կարգի 10-րդ կետով սահմանված դրույթը, որի համաձայն՝ մաքսային մարմինն ըստ անհրաժեշտության հայտարարատուից կարող է պահան​ջել համապատասխան թույլտվության տրամադրման համար դիմումի մեջ նշված տեղե​կությունները հաստատող փաստաթղթեր, խմ​բագր​ման կարիք ունի: Մասնավորապես վերոնշյալ դեպքերում դիմումի հետ պետք է ներկայացվեն դիմումի մեջ նշված տեղե​​կությունները հաստատող փաստաթղթեր:
	Ընդունվել է
Ընդունվել է


	Կատարվել է համապատասխան լրացում:
Մերժման հիմքերի մեջ կատարվել է համապատասխան լրացում:

	3)
	ՀՀ արդարադատության նախարարություն

29.04.2020թ.

01/27.2/8625-2020
	1. Նախագծի Հավելվածի 3-րդ կետի համաձայն Ազատ տնտեսական գոտու տարածքից առանց «Ազատ մաքսային գոտի» մաքսային ընթացակագի գործողությունը եզրափակելու Ապրանքների դուրսբերման համար Ապրանքների հայտարարատուն կամ Օրենսգրքի 205-րդ հոդվածի 8-րդ կետի 6-րդ ենթակետում նշված անձինք ազատ տնտեսական գոտու տարածքից Ապրանքների դուրսբե​րման համար նախատեսվող ժամկետից առնվազն 2 աշխատանքային օր առաջ սույն կարգի 2-րդ կետում նշված մաքսային մարմին է ներկայացնում պատշաճ վավերացրած դիմում՝ թղթային եղանակով կամ էլեկտրո​նային եղանակով:
Իսկ նախագծի Հավելվածի 2-րդ կետի համաձայն ազատ տնտեսական գոտու տարածքից Օրենսգրքի 205-րդ հոդվածի 4-րդ կետով սահմանված դեպքերում Ապրանքները դուրս են բերվում մաքսային մարմնի գրավոր թույլտվությամբ։ Առաջարկվում է նախագծի Հավելվածի 3-րդ կետից հանել «սույն կարգի 2-րդ կետում նշված» բառերը, քանի որ նախագծի Հավելվածի 2-րդ կետում նշված մաքսային մարմնի համար որևէ առանձնահատկություններ սահմանված չեն։
2. Նախագծի Հավելվածի 3-րդ կետի 2-րդ նախադասության համաձայն Էլեկտրոնային եղանակով ներկայացվող դիմումը պետք է վավերացված լինի էլեկտրոնային ստորագրությամբ: Առաջարկվում է վավերացվելու պայման  նախատեսել նաև թղթային եղանակով ստորագրման դեպքում։
3. Նախագծի Հավելվածի 4-րդ  կետի համաձայն մաքսային մարմինը սույն կարգի 3-րդ կետով սահմանված դիմումը ստանալուց հետո 3 աշխատանքային օրվա ընթացքում տրամադրում է ազատ տնտեսական գոտու տարածքից Ապրանքների դուրսբերման թույլտվություն՝ թղթային կամ էլեկտրոնային եղանակով կամ մերժում է թույլտվության տրամադրումը սույն կարգի 5-րդ կետով սահմանված հիմքերի առկայության դեպքում՝ նշելով համապատասխան հիմքը (հիմքերը):
Իսկ նախագծի Հավելվածի 3-րդ կետի համաձայն Ազատ տնտեսական գոտու տարածքից առանց «Ազատ մաքսային գոտի» մաքսային ընթացակագի գործողությունը եզրափակելու Ապրանքների դուրսբերման համար Ապրանքների հայտարարատուն կամ Օրենսգրքի 205-րդ հոդվածի 8-րդ կետի 6-րդ ենթակետում նշված անձինք ազատ տնտեսական գոտու տարածքից Ապրանքների դուրսբե​րման համար նախատեսվող ժամկետից առնվազն 2 աշխատանքային օր առաջ սույն կարգի 2-րդ կետում նշված մաքսային մարմին է ներկայացնում պատշաճ վավերացրած դիմում՝ թղթային եղանակով կամ էլեկտրո​նային եղանակով:
Առաջարկվում է հստակեցնել, թե արդյոք թույլտվության տրամադրումը թղթային եղանակով պետք է իրականացվի նաև դիմումը թղթային եղանակով տալու դեպքում, իսկ էլեկտրոնային եղանակով թույլտվության տրամադրումը՝ համապատասխանաբար էլեկտրոնային եղանակով դիմում ներկայացվելու դեպքում, թե մաքսային մարմինն ազատ է յուրաքանչյուր դեպքում ինքը որոշելու թույլտվության տրամադրման  եղանակը։
4. Նախագծի հավելվածի 7-րդ կետի 2-րդ նախադասության համաձայն Օրենսգրքի 205-րդ հոդվածի 4-րդ կետի 3-րդ ենթակետով սահմանված դեպքում մաքսային մարմնի կողմից ժամկետը սահմանվում է՝ հաշվի առնելով մաքսային ընթացակարգի գործողության եզրափակման համար իրավասու մարմնի գործունեության տարածքում համապատասխան նշանակման վայր ապրանքների փոխադրման ժամկետը և չի կարող գերազանցել 10 օրը:
 «չի կարող գերազանցել 10 օրը» բառերից առաջ անհրաժեշտ է լրացնել «այն» բառը, որպեսզի պարզ լինի, որ խոսքը նախագծի Հավելվածի 7-րդ կետի 2-րդ նախադասությամբ սահմանված ժամկետի մասին է։
5. Նախագծի Հավելվածի 8-րդ կետի համաձայն եթե ի սկզբանե մաքսային մարմիննների կողմից սահմանվել է Ապրանքները Միության տարածք դուրբերման թույլտվության առավել նվազ ժամկետ քան սույն կարգի 7-րդ կետով նախատեսված առավելագույն ժամկետները, ապա Ապրանքների՝ ազատ տնտեսական գոտու տարածքից փաստացի դուրսբերման անհրաժեշտության դեպքում հիմնավորումների առկայության պարագայում սույն կարգի 7-րդ կետով սահմանված ժամկետները կարող են երկարաձգվել։

Նշված դրույթում անորոշ է, թե ինչ հիմնավորումների մասին է խոսքը։ Ուստի նախագծի հավելվածի 8-րդ կետում նշված «հիմնավորումները» բառն ունի հստակեցման կարիք։
	Ընդունվել է 

Ընդունվել է
Ընդունվել է 

Ընդունվել է

Ընդունվել է 


	Կատարվել է համապատասխան փոփոխություն:

Վավերացման պահանջ թղթային եղանակով ներկայացվող դիմումների համար նախատեսված է հավելվածի նույն կետով: Միաժամանակ, տարընկալումներից խուսափելու համար նշված կետում լրացվել են «և ստորագրված» բառերը:

Հավելվածի 4-րդ կետը խմբագրվել է:

Կատարվել է համապատասխան լրացում:

Հավելվածի 8-րդ կետում կատարվել է համապատասխան լրացում:



	4)
	ՀՀ վարչապետի աշխատակազմի ֆինանսատնտեսագիտական վարչություն

15.05.2020թ. 

N 02/16.2/22329-2020
	«Մաքսային մարմինների կողմից առանց «Ազատ մաքսային գոտի» մաքսային ընթա​ցակարգի գործողության եզրափակման ազատ տնտեսական գոտու տարածքից «Ազատ մաքսային գոտի» մաքսային ընթացակագով ձևակերպված ապ​րանք​ների և (կամ) «Ազատ մաքսային գոտի» մաքսային ընթացակագով ձևակերպված ապրանք​ներից պատրաստված (ստացված) ապրանքների դուրսբերման թույլտվու​թյան տրա​մադրման կարգը սահմանելու մասին» ՀՀ կառավարության որոշման նախագիծը բխում է Եվրասիական տնտեսական միության մաքսային օրենսգրքի 205-րդ հոդվածի 4-րդ, 5-րդ, 6-րդ կետերից:
Որոշման նախագծում (այդ թվում վերնագրում, կարգում և կարգում նշված Ձև N1-ում և Ձև N2-ում)  կիրառված են հետևյալ հասկացությունները (տարբեր հոլովաձևերով). 
· «առանց «Ազատ մաքսային գոտի» մաքսային ընթա​ցակարգի գործողության եզրափակման»,

·  «տնտեսական գոտու տարածքից ապրանքների դուրսբերման»,

·  «ազատ տնտեսական գոտու տարածք վերադարձնելու»: 

Նշված հսկացություները չեն համպատսխանում Եվրասիական տնտեսական միության մաքսային օրենսգրքի 205-րդ հոդվածի 4-րդ, 5-րդ, 6-րդ կետերին, որտեղ դրանք համապատսխանաբար սահմանված են հետևյալ խմբագրությամբ (տարբեր հոլովաձևերով).
· «առանց «ազատ մաքսային գոտի» մաքսային ընթացակարգի գործողությունն ավարտելու», 
· «տնտեսական գոտու տարածքից ապրանքների արտահանումն», 
· «հետադարձ ներմուծման ազատ տնտեսական գոտու տարածք»: 

Քանի որ,  Եվրասիական տնտեսական միության մաքսային օրենսգրքի 205-րդ հոդվածի 4-րդ, 5-րդ, 6-րդ կետերի խմբագություններն հանդիսանում են օենքով ամրագրված սահմանումներ և որոշման նախագիծը բխում է այդ կետերից, առաջարկում ենք որոշման նախագիծը լրամշակել՝ ըստ Եվրասիական տնտեսական միության մաքսային օրենսգրքի 205-րդ հոդվածի 4-րդ, 5-րդ, 6-րդ կետերի խմբագության:


	Ընդունվել է մասամբ:
	Նախագծի վերնագրում և տեքստում «առանց «Ազատ մաքսային գոտի» մաքսային ընթա​ցակարգի գործողության եզրափակման» բառերը փոխարինվել են «առանց «Ազատ մաքսային գոտի» մաքսային ընթացակարգի գործողությունն ավարտելու» բառերով: Ինչ վերաբերում է «ազատ տնտեսական գոտու տարածքից ապրանքների դուրսբերման» և «ազատ տնտեսական գոտու տարածք վերադարձնելու» հասկացություններին, ապա հայտնում ենք, որ Եվրասիական տնտեսական միության մաքսային օրենսգրքի ռուսերեն խմբագրությամբ «вывоз» և «ввоз» հասկացությունները կիրառվում են ինչպես ազատ տնտեսական գոտուց դուրսբերման և հետ վերադարձման, այնպես էլ Եվրասիական տնտեսական միության մաքսային տարածքից երրորդ երկրներ արտահանման և երրորդ երկրներից ներմուծման նպատակներով, ուստի տարընկալումներից խուսափելու նպատակով նպատակահարմար ենք համարում կիրառել «դուրսբերում» և «վերադարձ» հասկացությունները՝ համապատասխան հոլովաձևերով՝ հաշվի առնելով նաև այն հանգամանքը, որ բովանդակային առումով նշված հասկացությունները չեն շեղվում օրենսգրքի՝ ռուսերեն խմբագրությունից: 

	5)
	ՀՀ վարչապետի աշխատակազմի ֆինանսատնտեսագիտական վարչություն

09.06.2020թ. 

N 02/16.2/26751-2020
	Որոշման նախագծի վերաբերյալ մեր նախորդ եզրակացությունում նշել էինք, որ որոշման նախագիծը բխում է Եվրասիական տնտեսական միության մաքսային օրենսգրքի 205-րդ հոդվածի 4-րդ, 5-րդ, 6-րդ կետերից և առաջարկել էինք լրամշակել որոշման նախագիծը՝  «առանց «Ազատ մաքսային գոտի» մաքսային ընթա​ցակարգի գործողության եզրափակման», «տնտեսական գոտու տարածքից ապրանքների դուրսբերման», «ազատ տնտեսական գոտու տարածք վերադարձնելու»  հասկացությունները համապատսխանաբար փոխարինելով Եվրասիական տնտեսական միության մաքսային օրենսգրքի հայերեն տարբերակի 205-րդ հոդվածի 4-րդ, 5-րդ, 6-րդ կետերում  սահմանված «առանց «ազատ մաքսային գոտի» մաքսային ընթացակարգի գործողությունն ավարտելու», «տնտեսական գոտու տարածքից ապրանքների արտահանումն», «հետադարձ ներմուծման ազատ տնտեսական գոտու տարածք» խմբագրություններով (տարբեր հոլովաձևերով): 

ՀՀ պետական եկամուտների կոմիտեն ներկայացրել է լրամշակված որոշման նախագիծը` հետևյալ դիրքորշմամաբ.

 
«Նախագծի վերնագրում և տեքստում «առանց «Ազատ մաքսային գոտի» մաքսային ընթա​ցակարգի գործողության եզրափակման» բառերը փոխարինվել են «առանց «Ազատ մաքսային գոտի» մաքսային ընթացակարգի գործողությունն ավարտելու» բառերով: Ինչ վերաբերում է «ազատ տնտեսական գոտու տարածքից ապրանքների դուրսբերման» և «ազատ տնտեսական գոտու տարածք վերադարձնելու» հասկացություններին, ապա հայտնում ենք, որ Եվրասիական տնտեսական միության մաքսային օրենսգրքի ռուսերեն խմբագրությամբ «вывоз» և «ввоз» հասկացությունները կիրառվում են ինչպես ազատ տնտեսական գոտուց դուրսբերման և հետ վերադարձման, այնպես էլ Եվրասիական տնտեսական միության մաքսային տարածքից երրորդ երկրներ արտահանման և երրորդ երկրներից ներմուծման նպատակներով, ուստի տարընկալումներից խուսափելու նպատակով նպատակահարմար ենք համարում կիրառել «դուրսբերում» և «վերադարձ» հասկացությունները՝ համապատասխան հոլովաձևերով՝ հաշվի առնելով նաև այն հանգամանքը, որ բովանդակային առումով նշված հասկացությունները չեն շեղվում օրենսգրքի՝ ռուսերեն խմբագրությունից»:

Գտնում ենք, որ  ՀՀ պետական եկամուտների հիմնավորումը բավարար չէ եզրակացությունում նշված «ազատ տնտեսական գոտու տարածքից ապրանքների դուրսբերման» և «ազատ տնտեսական գոտու տարածք վերադարձնելու» հասկացությունները փոխարինելու առաջարկությունները չնդունելու  համար՝ հետևյալ պատճառաբանությամբ: 

Եվրասիական տնտեսական միության մաքսային օրենսգիրքի Հայաստանի Հանրապետությունում գործող հայերեն տարբերակը  12.03.2018թ. հրատարկվել N 17(1375) ՀՀ պաշտոնական տեղեկագրում (էլեկտրոնային տարբերակը տեղադրված է «ARLIS» հայաստանի իրավական տեղեկատվական համակարգում): Ուստի, Եվրասիական տնտեսական միության մաքսային օրենսգիրքի հիման վրա Հայստանի Հանրապետությունում ընդունվող իրավական ակտերը պետք է համպատասխանեն Հայստանի Հանրապետությունում գործող Եվրասիական տնտեսական միության մաքսային օրենսգիրքի հայերեն տարբերակին և հայերեն տարբերակից չեն կարող շեղվել Եվրասիական տնտեսական միության մաքսային օրենսգրքի ռուսերեն խմբագրության կամայական թարգմանություններով և մեկնաբաություններով:  

Ելնելով վերը նշվածից, գտնում ենք, որ որոշման նախագծում անհրժեշտ է «ազատ տնտեսական գոտու տարածքից ապրանքների դուրսբերման» և «ազատ տնտեսական գոտու տարածք վերադարձնելու» հասկացությունները փոխարինել Եվրասիական տնտեսական միության մաքսային օրենսգիրքի հայերեն տարբերակի 205-րդ հոդվածի 4-րդ, 5-րդ կետերով սահմանված  «տնտեսական գոտու տարածքից ապրանքների արտահանումն»  և «հետադարձ ներմուծման ազատ տնտեսական գոտու տարածք» խմբագրություններով (տարբեր հոլովաձևերով)՝ զերծ մնալով նշված օրենսգրքի ռուսերեն խմբագրության ոչ պաշտոնական, կամայական մեկնաբանությունից և այդ մեկնաբանությունները ՀՀ կառավարության որոշման նախագծում ներառելուց: 

Միաժամանակ,  նկատի ունենալով ՀՀ պետական եկամուտների կոմիտեի մտահոգությունը հնարավոր տարընկալումների վերաբերյալ, թերևս կարելի է դիտարկել 

«դուրսբերման» և «վերադարձնելու» բառերը փակագծերում ներկայացնելու հնարավորությունը (օրինակ` «տնտեսական գոտու տարածքից ապրանքների արտահանումն (դուրսբերումն)»  կամ «հետադարձ ներմուծման (վերադարձման) ազատ տնտեսական գոտու տարածք»):

	Ընդունվել է:
	Նախագծում «ազատ տնտեսական գոտու տարածքից ապրանքների դուրսբերման» և «ազատ տնտեսական գոտու տարածք վերադարձնելու» հասկացությունները փոխարինվել են, համապատասխանաբար, «ազատ տնտեսական գոտու տարածքից ապրանքների արտահանման» և «ազատ տնտեսական գոտու տարածք հետադարձ ներմուծման» հասկացություններով՝ համապատասխան հոլովաձևերով: 


